
				এই পাতাটির মুদ্রণ সংশোধন করা প্রয়োজন। 
৩৪ শ্ৰীমাধবেন্দ্ৰপুরী ও বল্লভাচাৰ্য্য I
র্তাহার জ্যেষ্ঠ সহােদর কেশবপুৱী পূর্বেই গৃহত্যাগ করিয়াছেন, তিনি এক্ষণে সন্ন্যাসী । ভাগীরথী। তটে সোরমজী গ্রামে তিনি অবস্থান করিতেছিলেন । পত্নীসহ বল্লভ এইস্থানে আগমন করিয়া অগ্রজ চরণে প্ৰণামন্বন্দনাদি করিলেন, এবং তথা হইতে কাশীধামে আসিয়া প্ৰায় ছয় মাস বাস করার পর তিনি আরও কিছুদিন নানা তীৰ্থ ভ্ৰমণ করিতে লাগিলেন। গুজরাট হইতে কাঠিয়াবারে এবং তথা হইতে দ্বারকায় উপনীত হইলেন । তারপর তিনি বদরিকাশ্রম দর্শন করিলেন। অতঃপর হরিদ্বার ও কুরুক্ষেত্ৰ দৰ্শন করিয়া শ্ৰীব্রজধামে উপস্থিত হইলেন। অনন্তর তিনি প্রয়োগে গেলেন এবং তথা হইতে কাশীধামে নিজ ভবনে উপস্থিত হইলেন । গৃহে আসিয়া তিনি কিয়ৎকাল স্থির হইয়৷ বাস করিতে লাগিলেন ।
এই সময়ে কাশীধামে প্ৰকাশানন্দ সরস্বতী নামে একজন অদ্বৈতবাদী সন্ন্যাসী অবস্থান করিতেন। তঁাহুর বহুসংখ্যক শিষ্য ছিল এবং তিনি বেদান্ত শাস্ত্ৰে অদ্বৈত মতে একজন পারদর্শী পণ্ডিত ছিলেন। বল্লভাচাৰ্য্য তঁহাকে ভক্তিপথে আনয়ন করিতে পারিলেন না। এই অদ্বৈতবাদিগণের সহিত বল্লাভের সততই সংঘর্ষ হইত। ইহাতে শুধু অশান্তিরই বৃদ্ধি হইত। বল্লাভের বিদ্যাগুরু মাধব সরস্বতী প্রভৃতি সজ্জনবর্গ বল্লভকে বলিলেন, “এই দণ্ডী সন্ন্যাসীদের মতি ভাল হইবে না ; ইহাদের নিকটে বাস করিলে নিয়তই বাদবিতণ্ডা ও অশান্তি ঘটিবে, সুতরাং আপনি বরং অন্যত্র গিয়া বাস করুন।”

